
бастап шығады

Аялаймын сені, Қызылорда!

Қаңтар оҚиғасы: 
3070 ҚылмыстыҚ іс 

Қозғалған
Қаңтар оқиғасына байланысты қан

ша қылмыстық іс қозғалған, қанша 
адам қамауда отыр, оларды кім 
тергеп жатыр? Полицейлердің кейбір 
істері прокурорларға өткен. Тіпті 
өкілеттіліктерін асыра пайда ланғаны 
үшін тергеліп жатқан поли цейлер де 
бар. Бұл мәселеге байланысты ел ішінде 
«анау айтты», «мынау айтты» деген 
ақпарат көп. Саралап, аныққанығына көз 
жеткізу қиын. Біз нақты ақпаратқа сүйену 
мақсатында Қазақстан Прези дентінің рес
ми сайтына жа рия ланған материалдан 
дерек келтіргенді жөн көрдік.

Өткен аптада Мемлекет басшысы 
ҚасымЖомарт Тоқаев еліміздің бас 
прокуроры Ғизат Нұрдәулетовті қабыл
дады. Президентке «қасіретті қаңтар» 
оқиғасын тергептексеру ба рысы және 
рұқсат етілмеген тергеу әдістеріне қатысты 
азаматтар мен құқық қорғаушылардың 
мәліметтері негізінде қабылданып жатқан 
ша ралар баяндалды.

Қазақстан Президентіне 3070 қылмыс
тық іс қозғалғаны ту ралы мәлімет 
берілді. Саралап қарайтын болсақ, ұрлық, 
тонау, бұзақылық, қару ұрлау және бас
қа да қылмыстарды ішкі істер органдары 

тергептексеріп жатыр. Бас прокурордың 
мәліметінше, ішкі істер органдарының 
қарауында 2710 іс бар.

Ақпарат көздеріндегі деректерге сүйен
сек, тәртіпсіздіктер өршіп тұрған кезде 

қызметтік ғимараттарды тастап кеткен 
күштік құрылымдар органдарының лауа
зымды тұлғаларына қатысты бөлек тергеу 
жүргізілуде. Осындай әрекеттердің салда
рынан Алматы қаласында, Алматы және 
Жамбыл облыстарында құқық қорғау 
органдарының арсеналындағы 1500ден 
астам қару қылмыскерлердің қолына түскен. 
Жалпы алғанда, қаңтар оқиғасы кезінде 3388 
қару, оның ішінде 10 аңшылық дүкенінен 
1629 мылтық ұрланған. Осының тек үштен 
бірі ғана табылды. Қаруларды іздеу және 
қайтарып алу жұмыстары жалғасып жатыр. 
Барлық фактілер бойынша тергептексеру 
жүргізілуде.

«Жеті қазынаның бірі – ит пен құстың 
мінезқұлқы мен қасиетін жетік білетін 
нағыз саятшылар мен құсбегілердің жарысы 
тартыс қа толы өтті. Ұлттық спорттың 
дамуына атсалысып жүрген ардагер саятшы 
Әбдікәрім Түсей мен Алматы облысының 
ардагер саятшысы, ұлттық спорт жанашыры 
Шаймардан Әден жарыстың қонақтары 
болды», – деді облыстық дене шынықтыру 
және спорт басқармасының басшысы Асылжан 
Жаманқұлов.

 Сексенінші жылдары республика бойынша 
1516 ғана құсбегі болған екен. Олардың ішінде 
ең үлкені 85 жаста болса, ең жасы 60тан асқан. 
Қазір табиғатпен тілдесуге жол ашатын ерекше 
өнерге ықылас білдірген азаматтар саны 200ге 
жуық. Бұл туралы Қазақстан Республикасының 
құрметті спорт қайраткері айтты: «Қазір 
ұлттық спорт мектептеріне қызығушы жастар 
көбейді. Әсіресе, Алматы, Жамбыл, Түркістан 

облыстарында мектеп жанынан құсбегілік 
бөлімінің жұмыс істеуі өте жақсы. Жуырда 
ғана Павлодарда өткен сайысқа қатысушы 
құсбегісаятшылардың қатарында жас жігіттер 
көп болды. Бұрын саятшылыққа тек бүркіт 
құсы қатысатын. Қазіргі таңда қыран құстың 
қатарына ителгі, қаршыға, лашын қосылды. 
Қазақтың көп шоғырланған жері – Сыр өңірінде 
бұл чемпионат алғаш рет өтіп отыр. Бұған 
қуаныштымыз. Саятшылықтың қасиетін жас 
буынға насихаттау үшін осындай ауқымды 
шаралар ұйымдастыруымыз керек», – дейді 
Бағдатхан Мүптекеқызы. 

Оның айтуынша, ат бәйгесі, жамбы ату, 
көкпар сияқты ұлттық спорт түрлері жақсы 
дамыған. Саятшылық, оның ішінде құсбегілік 
өнердің де қасиетін жас буынға насихаттау 
үшін осындай ауқымды шараларды жиі 
ұйымдастыру қажет.

а.БірКЕноВ

Жаңақорғанда 16-20 ақпан аралығында 
құсбегілердің «саятшылық» республикалық 

чемпионаты өтті. Еліміздің 10 облысынан 
қатысқан 90 саятшы 70 құспен жарысқа 

қатысқандар арасында жеңіске жеткендер Қр 
мәдениет және спорт министрлігі спорт және 

дене шынықтыру істері комитетінің «спортты 
дамыту дирекциясы» әзірлеген диплом, 

медальдармен марапатталып, демеушілердің 
қаржылай сыйлықтары табысталды. 

АЗАПТАЛҒАН ДА, АЗАПТАҒАН ДА ҚАЗАҚ

Урбанист: 
Қазақстанда дайындалған

Қазақстандағы бірқатар 
жоғары оқу орындары 
жақында урбанист мамандығы 
бойынша алғашқы түлектерге 
диплом береді. Урбанистика 
айналасындағы білім қандай 
және Жоо-ларда мұндай 
бағдарламаның пайда болуы 
нені өзгертеді?

Өткен сенбіде арал ауданының, Бөген 
елді мекеніне қарасты «Қарашалаң» су 
айдыны бойында шабақтар қырылған.  осыған 
байланысты заң аясында арнайы жұмыс тобы 
құрылып, судан сынама алынып, тексеру жұ-
мыстары жүргізілуде. Бұл туралы Өңірлік комуникация 
орталығында өткен брифингте айтылды.

– Каналдың жалпы ұзындығы 1,2 шақырым, ені 16 метрді құрайды. 
Тексеру кезінде қырылған шабақтардың көлемі 4,5 – 10 сан тиметр 
аралығында екені анықталған. Судағы температура 2,5 ал орташа тереңдігі 
2,5 метр шамасында. Зерттеу жұмыстарына облыстық экология департаменті, 
облыстық ветеринария басқармасы қатысты. Арнайы құрылғылармен зерттеу 
жұмыстары кезінде оттегінің төмен екені байқалған. Қазіргі таңда судан сынама алынып, 

сараптама 
н ә т и ж е с і 
кү ті луде. Жер
гілік ті билікпен 
бірге арнайы ойық
тар жаса  лып, балық
тарға қол мен оттегі бері
луде. Жал пы ба лықтардың 
қырылу се бебі су дың аздығы 
мен мұздың қа лың дығынан орын 
алуда, – дейді АралСырдария об
лыс аралық бассейндік балық шаруашылығы инс пек циясы бас
шысының міндетін атқарушы Жанқожа Сапаров.

т.ШаЙДУлла

Жыл басында «ур ба
нист» сөзін Мемлекет басшы

сы айтты. Сондайақ урбанистика 
мамандығы айналасында пікірталас туғызғандар 

урбанизм мен абаттандыруды шатастырып келеді.
Соңғы жылдары ғана еліміздегі белгілі ЖООлар өз бағдар

ламаларына өзгерістер енгізді. Алдымен AlmaU, KazGUU, содан кейін Satbayev 
University жаңа мамандық даярлай бастады. Бүгінде кәсіби урбанистерді қалалық 

әкімдіктерде, құрылыс саласында және сараптамалық орталықтарда асыға күтуде.
 Урбанистің басқа мамандық иелерінен айырмашылығы – қаланы инженерліктехникалық, 

әлеуметтік, экономикадан көлікке, энергетикадан экологияға дейінгі күрделі жүйелердің 
жиынтығы ретінде көруі керек. Бүгінде қалалардың қазіргі және келешек проблемалары 

кешенді тәсілдерді күтуде. Болашақ мамандық иелеріне қаланың проблемасын шешу үшін 
оның бір ғана бөлігін емес, тұтас қарауға және бір саладағы әрекет басқа жүйелерге қалай 

әсер ететінін ескеруді үйрету керек. Қала басқарушылары үшін урбанистика – сапалы әрі 
ақпараттық шешімдерді әзірлеу технологиясы. Сондықтан болашақ мамандар зерттеудің 

маңызын түсініп, деректерді жинау мен талдай білу керек. Мұндай мамандарды 
даярлауда кеңінен ойлауға бейімдеу қажет. Бұл жоғары оқу орындары үшін әлі де жаңа 

мамандық болып саналады. Оқу бағдарламасына қала шаруашылығының барлық 
жүйесі теориялық базаға еніп, тәжірибе қатар жүруі керек. Себебі урбанистика 

мамандығы бойынша тек теорияны ғана меңгеру мүмкін емес. Бұл 
мамандықты игеру үшін база жасау, жаңаны игеру, шетелдік әдебиеттерді 

аудару, кәсіби журнал шығару, отандық оқулықтар шығару қажет. 
Сондайақ шетелден оқытушылар мен мамандар шақырту қажет. 

ЖООның бәсекеге қабілетті болуы үшін «өзім білем» дегеннен, 
білетіндердің, шетелдік тәжірибелерге сүйеніп, бірлесе 

жұмыс істеген жөн. Бір сөзбен айтқанда, академиялық 
бағдарламалардың пайда болуы қазақстандық урба

нистиканың кәсібиленуіне үлкен ықпалын тигізеді 
әрі жұмыс барысында қолдануға ыңғайлы. Ең 

бастысы, урбанист мамандар атқарушы билікке,  
деволоперлік компанияларда жұмыс істей 

бастағанда Қазақстан қалаларына жаңа 
серпін береді.

Әділ нұрмаҚоВ,
«Urban Forum Kazakhstan» 

қорының басшысы
Орыс тілінен ықшамдап 

аударған
Г.ДілДӘБЕКоВа

ШАБАҚ 
НЕДЕН 
ҚЫРЫЛДЫ?   

“Тастан түлкі 
табылар 
аңдығанға...”

«Бала – бауыр етің». Әрбір бала дүниеге келген соң, толыққанды бақытты 
отбасында өсіп-тәрбиеленуге әбден лайықты. Дегенмен өмірде барлық бала 
әкесінің жан-жылуын, анасының аялы алақанын сезіне алмайды. Бұл ащы да 
болса шындық. Дүниеге шыр етіп келген сәбидің тірі жетімге немесе тұл жетімге 
айналуы – бүгінгі қоғамның ауыр дертіне айналды.

ЖЕТІМ БАЛА БОЛМАСЫН

4бетте

3 бетте

соңғы кездері қаңтар оқиға сымен байланысты жазықсыз қа мауда отырғандарды 
босатуды, азаптауларды тоқтатуды талап еткендер көбейді. Әлеуметтік желілердегі 
бейнематериалдарда бірінің баласы, бірінің бауыры, енді бірінің өмірлік жары 
жаламен қамалғаны айтылады. олардың адам төзгісіз тәсілдермен азап талып 
жатқаны тағы бар. Қамал ғандардың арасында «қайғылы қаңтарда» қылмыс 
жасағандардың да бар екені жасырын емес.  

Президент ҚасымЖомарт Тоқаевқа 
Қызыл орда облысында 2021 жылы атқарылған 
жұмыстар туралы есеп берілді.

Гүлшара Әбдіқалықованың айтуынша, об
лыстағы экономиканың негізгі көрсеткіште
рі – өндірістік өнім көлемі 0,8 пайызға, өңдеу 
өнеркәсібі 14,5 пайызға, жеке инвестиция 
11,7 пайызға, сауда 2,4 пайызға, пайдалануға 
берілген тұрғын үй 8,6 пайызға, ауыл шаруа
шылығы өнімінің көлемі 0,3 пайызға артқан.

Өңірде индустрияландыру бағдарламасы
ның үшінші бесжылдығы аясында былтыр 
құны 45,2 миллиард теңге болатын 4 жоба 
жүзеге асырылып, 456 жұмыс орны ашылған.

Сондайақ кездесу барысында облыс 
экономикасына тікелей әсер ететін негізгі 
проблемалық мәселелер талқыланды. Атап 
айтқанда, Сырдария өзені деңгейінің күрт 
төмендеуі, тауарлық газдың көтерме баға
сы, тасымалдау тарифінің шығындары мен 
жергілікті газ үлесін арттыру және агро
құрылымдардағы жер дауы мәселелері туралы 
баяндалды.

ҚасымЖомарт Тоқаев Қызылорда облы
сында атқарылып жатқан жұмыстарды саралай 
келе, Үкіметпен бірлесіп түйткілді мәселелерді 
шешу және қолға алынған жобаларды одан әрі 
жалғастыру жөнінде  тапсырма берді.

Мемлекет басшысы Қасым-Жомарт 
тоқаев Қызылорда облысының әкімі 

Гүлшара Әбдіқалықованы қабылдады, 
деп хабарлайды Президенттің 

баспасөз қызметі.

айМаҚ 
МӘселелері 
сараланды



осыдан біршама уақыт бұрын елде 
атом электр стансасын (аЭс) салу 

туралы мәселе көтерілді. мұны мемлекет 
басшысы Қасым-Жомарт тоқаев өзінің 

ел алдында жасаған кезекті Жолдауында 
айтты. Бірақ оған жұрт үзілді-кесілді қарсы 

да болды. Әйткенмен мемлекет басшысы 
оның қажет екенін, келешекте керек екенін 
тілге тиек етті. «2030 жылдан кейін елімізде 
электр энергияcының тапшылығы болады. 

ал әлемдік тәжірибеде тиімді шешім бар. 
ол – бейбіт атом. иә, оңай шаруа емес. 

сол себепті бұл мәселені ұтымды шеше 
білуіміз қажет, сан түрлі болжам мен 

эмоцияға жол бермейік», – деді Президент. 
аЭс салынса қаупі де аз емес. Қалай 

болмақ дейсің ішіңнен. 

Атом электр стансасы дегеніміз түсінікті тіл
мен айтқанда, электр энергиясын өндіретін үлкен 
станса. Бірақ отыны жанаржағар май емес. Оған 
отын ретінде уран, плутоний қолданылады. Бұ
лардың жылу шығару қабілеті күнделікті өмірде 
қолданып жүрген газ, мұнай мен көмірге қарағанда 
бірнеше миллион есе артық. Ал АЭС салу үшін 
біраз жыл кетуі мүмкін. Бүгінгі құнымен қарасақ, 
1 реактордың өзі 5 млрд долларға жобалас екен. 
Оған қоса, мұндай үлкен құрылысқа осы саланы 
білетін білікті мамандар қажет. Бір білеріміз, біздің 
елдің бұл бағытта тәжірибесі жоқ. Сондықтан 
білікті мамандар жоқ десек те қате болмас. Егер 
мұндай құрылыс салатын бол сақ, бірінші үлкен 
қаржы жұмсайтынымызды да есептеу керек. 
Шетелден алдыртқан жұмыс күшінің қаржысы 
аз болмасы анық. Ақпараттарды сүзіп отырып, 
мынадай бір дерекпен ұшырастық. Мәселен, 
бір елде АЭС салынатын болса, ол 40 жылдай 
өнімді жұмыс істеп, 15 жыл демалу қажет екен. 
Содан соң оны қайтадан зардабы болмайтындай 
етіп бұзу қажет. Оған бастапқы салғандай мол 
қаражат жұмсалады. Әрине, ауаны ластамай 
электр энергиясын алу шынында жақсы нәрсе. 
Дегенмен  бұл құрылыстың зияны мен келер қаупі 
де аз емес. Радиоактивті қалдықтар шығады, оны 
қайда тастаймыз? Осы сұрақтың өзі тыныштық 
бермейді. АЭСтің пайдасы қандай болса, зияны 
да сондай болып тұр ғой.

Жалпы АЭС бар елдерді ойландыратын 
бір мәселе бар. Ол ядролық қалдықты залал
сыздандыру жайы. Мұның шешімін әлі күнге 
дейін бірдебір ғалым таппады. Кезінде ғалымдар 
ядролық қалдықтарды ғарышқа шығарып тастау, 
Антарктидаға апарып тастау керек деген сияқты 
бірнеше идеялар айтқан. Бірақ олардың тиімсіз 
тұстары көп болып шықты. Сол себепті бұл 
ойлар жүзеге аспаған. Кейін жерүсті бункерінде 
сақтауға болады деген ой айтылды. Бірақ ол 
идея да ұзаққа бармады. Қазіргі таңда озық 
мемлекеттер терең ор қазып, соған сақтау тәсілін 
қолданады. Ғалымдардың айтуынша, ядролық 
қалдықты жер астына мәңгілік сақтау үшін саз, 
гранит және құм қажет. Бұл мәселе елімізде 
қалай шешімін таппақ? Бізге шынында АЭС 
қажет пе өзі? Әріге бармайақ өзіміздегі тұз 
өндіретін Аралды, ғарышқа зымыран ұшыратын 
Байқоңырды, уран шығаратын Шиеліні алсақ 
та жетіп жатыр. Қазақстанның бұдан өзге де 
ластанған жері аз емес. Бір ғана Семейдің өзі 
неге тұрады? АЭС салына қалса, әлемнің озық 
елдеріндегідей технология келе ме? Қалдықтарды 
залалсыздандыра аламыз ба? Ма ман дар мәселесі 
ше? Ойланарлық жайттар аз емес. 

Қазақстанның атом және ядролық  энерге
тикада тәіжірибесі бар екенін бірі білсе, бірі 
білмейді. Ақтау қаласында 1972 жылы салынған 
АЭС әлі бар. Ол 25 жыл жұмыс істеген соң 1997 
жылы үкімет реакторлық құрылғының жұмысын 
тоқтатқан. Жалпы халқымыз көп жылдар 
ядролық сынақтан зардап шекті. Радиоактивті 
қалдықтардың зияны әлі де жойылған жоқ. 
Сондықтан бұл мәселе әлі де біржақты сияқты.

ғалымжан ҚұрманБаЕВ, техника 
ғылым дарының кандидаты, Қоркыт ата 
атындағы Кызылорда университетінің электр 
энергетика және өмір тіршілік кафедрасының 
аға оқы тушысы:

– Қазақстанда АЭС салу неге көтерілді? Өйтке
ні қазіргі кезде Қазақстанның оңтүстік бөліктерін
де, атап айтқанда Алматы, Оңтүстік Қазақстан, 
Жамбыл және Қызылорда облыстарындағы 
электр энергия тапшылығы 1500МВт құрап 
жатыр деп еліміздің энергетикалық жүйемізді 
басқаратын операторымыз «КЕГОК» компаниясы 
айтқан болатын. Ол тапшылықты солтүстіктегі 
қуатты Екібастұз ГРЭС1 және 2 энергия жүйесі 
және Өзбекстан мен Қырғызстан мемлекеттерінің 
энергетикалық жүйесі арқылы жауып отыр
мыз. Бізде Кеңес дәуірінен қалған біріккен 
энергетикалық жүйе болғандықтан, энергия 
тапшылығын шартты түрде жабуға, сонымен 
қатар энергетикалық тұрақтылыққа қол жеткізе 
аламыз. Бірақ бұл Қазақстанды энергетикалық 
тәуелділіктен құтқара алмайды. Болашақта көр
шілес мемлекеттер бізге энергия беруден бас 
тартса, онда қиын жағдайға тап боламыз. Бәрі
мізге мәлім, энергия тұтыну жылданжылға 
артып отыр. Сонымен қатар Президентіміз 
соңғы 5 жылдықта жаңадан ондаған ірі машина 
жасау, мұнайхимиялық кешендері сынды басқа 
да кішігірім зауытфабрикалар салынатынын 
айтты. Осының өзі елімізде электр энергиясы 
тапшылығын тағы да туғызады.

Сондықтан Қазақтанда қуатты электр стан
салар салу керек. Елде АЭС салу мәселесі ұзақ 
жылдар көлемінде көтеріліп келеді. Оны салу 
немесе салмау жан жақты зерттеліп барып, 
қабылдағаны жөн. Қазір дамыған елдердің 
бәрінде АЭС бар. Олар өткен ғасырдың 80
90 жылдарынан бастап сала бастады. Менің 
жеке ойым Қазақстанда АЭС салу керек деп 
ойлаймын.

Оның бірнеше себебі бар. Біріншіден, біздің 
ел уран қоры бойынша әлемде бірінші орында, 
өндіру бойынша екінші орында тұр. Яғни арзан 
ресурс – арзан электр энергия алу мүмкіндігі. 
Екіншіден, экологиялық тұрғыдан одан келетін 
зиян көмір электр стансасынан екі есеге аз. Үшін
шіден, аз аумаққа орналастыруға болады. Бірақ 
санитарлықорғаныс зонасы ондаған шақырымды 
алып жатады. Төртіншіден, қуатты станса салуға 
жететін жер де, қор да бар деп ойлаймын. Ал 
енді халықтың қорқатыны оның экологиялық 
апатқа әкеле ме деп алаңдауында және елімізде 
атом саласында жұмыс істейтін мамандардың 
тапшылығы немесе жоқтығы десе де болады. 
Меніңше, бұл мәселелерді де шешуге болады. 
Еуропаның халқы тығыз орналасқан жерлеріне 
атом стансаларын салғанда, ол кезде де мамандар 
аз болды, біртебірте үйренді, қалыптасты.

Расында, АЭСтің артықшылығы біздің өзге 
мемлекеттерге тәуелділігімізді азайтады. Өт
кен ғасырда ядролық энергияны әзірлеушілер 
АЭСтің артықшылықтарына назар аудара 
бастаған. Мәселен, онда электр энергиясын 
өндіру арзан, көмірмен жұмыс істейтін электр 
стансаларына қарағанда зиянды түтін аз шы
ғарады, қолданылған отын екінші рет қайта 
пайдаланылады әрі АЭСтің қуаты өте жоғары. 
Бірақ соған сай кемшіліктері де бар. Мысалы, 
сәулеленген отынды қайта өңдеу мен сақтау өте 
қауіпті. Әрі оған айтарлықтай шығын кетеді. 
АЭСке мол су қоры қажет, ураннан үлкен 
көлемде қалдықтар қалады, апат орын алса, оның 
алдын алу мен радияцияны жою мүмкін емес. Елді 
алаңдататыны да – осы. Апат. Тарихқа үңілсеңіз, 
АЭСтің зардабын тартқан елдер баршылық. 
Атом электр станциясындағы алғашқы апат 1979 
жылы АҚШтың Пенсильвания штатындағы 
ТриМайлАйленд стансасында орын алды. Апат 
салдарын жою үшін бір млрд доллар қаржы мен 
14 жыл уақыт кеткен. Тарихта екі апат қана үлкен 

зардап әкелген. Бірі – Чернобыль, екіншісі – 
Фукусима апаты.

Жалпы айтқанда, «АЭС Қазақстан үшін 
тиімді ме, тиімсіз бе?» деген сауалға жауап беру 
өте қиын. Елімізде уран қоры жетерлік. Бірақ 
жоғарыда айтқанымыздай, АЭС салудың қаупі 
де зор. Апат бола қалған жағдайда, радиация 
салдарынан бүкіл елмен қоса, әлем де зардабын 
тартады. Сол себепті кейде электр энергиясын 
өндірудің жанама түрін қолданған да дұрыс па 
деп ойлайсың.

Бүгінде электр энергиясын өндірудің жана
ма түрін әлемнің озық елдері қолданып келеді. 
Соның бірі – жел және су энергетикасы. Ма
мандардың айтуынша, еліміздің шығыс, оң
түстік аймақтарында су электр стансалары 
мен жел электр стансаларын біріктіріп, электр 
энергиясын өндіру өте тиімді. Әсіресе, қыс 
мезгілінде жел күші көбейсе, жаз мезгілінде 
азая ды. Су болса, керісінше, қыста азайса, жазда 
көбейеді. Осылайша энергия өндіруді бір шама 
тұрақтандыруға бо лады. Қазақстанның барлық 
өңірінде күшті желдер жиі болып тұра ды, оның 
максимумы қыс пен көктем және күзде болады.  
Дамыған, алдыңғы қатарлы Еуропа елдерінде 
су мен жел энергетикасын белсенді қолданады. 
Алайда Қазақстан үшін айтарлықтай қымбат. Ал 
енді күн энергетикасының жөні бөлек.  Қазақстан 
территориясы бұл энергетикадан кенде болмасы 
анық. Аптап ыстық бізде ғой нағыз. Күн энерге

тикасын қолдансақ, экологиялық тұрғыда таза, 
қауіпсіз әрі пайдалануға да ыңғайлы. Артық
шылығы сол, қолжетімді, сарқылмайды әрі қор
шаған ортаға қауіпсіз. Кемшілігі енді ауа райы 
мен тәуліктің уақытына тәуелділігінде. Соңғы он 
жылдықта әлем осы бағытты қолға алды. 

Осыдан біршама уақыт бұрын ҚР Энергетика 
министрі Болат Ақшолақов электр энергиясының 
тапшылығы туралы айтқан болатын.

«Қазақстанның атом энергетикасын дамытуға 
әлеуеті жеткілікті. Біз өндірілетін табиғи уран 
бойынша әлемде бірінші орындамыз. Бізде 
ядролық отынның құрамдас бөліктерінің өндірісі 
бар, сонымен қатар біздің елде уран изотоптарын 
байыту қызметтеріне қол жетімді»,– деді ол.

Энергетика министрі 2021 жылға дейін 
жүргізілген статистикалық талдауға сәйкес елі
мізде электр энергиясын тұтыну жылына орта 
есеппен 2%ке өскенін, ал өткен жылы тұтыну 
өсімі өткен жылдың ұқсас кезеңіне қарағанда 
6,1%ке артқанын атап өтті. Бұл ретте Біртұтас 
электр энергетикалық жүйесінің оңтүстік 
аймағында бұл көрсеткіш 12% ті құраған. 

Иә, мәселенің жайын мәлімдемеден түсіндік. 
АЭС қажеттігі түбі туындайдымыс. Бүгінге 
дейін елімізде электр қуаты жылу электр 
станциялары мен су электр стансаларынан алып 
келеді. Біз қолданып жүрген электр қуатының 
90 процентке жуығы жылу электр стансасынан 
алынған. Елі мізде электр энергиясының 70 
проценті кө мірден, 14 проценті су электр 
стансаларынан, 10 проценті газдан және 5 
проценті мұнайдан алынып отыр. Алайда 
электр энергиясының жеткіліксіздігі қазірдің 
өзінде байқалады. Сондықтан Қазақстан электр 
энергиясын көрші елдерден импорттайды. 

Чернобыльде болған жағдайдан кейін Италия 
Атом электр станциясы құрылысына тыйым 
салған. Ал Фукусима апатынан кейін Жапония 
елдегі көптеген стансаның жұмысын тоқтатты. 
Германия да атомнан бас тартты.

Ал бірақ Ресей, Қытай, Франция, АҚШ елдері 
әлі күнге дейін атом электр стансаларының 
құрылысын  қарқынды дамыту үстінде. Ресейдің 
бізге ұсынып отырғаны да сондықтан. Бірақ 
көршілес елдің бұл «қамқорлығына» сарапшылар 
басқа көзқараста. 

темірғали КӨКЕтаЕВ, физик, ғалым, 
профессор:

– Физик ретінде атом электр стан сасының 
салынуына қарсы емеспін, бірақ оны Ресейге 
жасатайын деп отырғандарына қарсымын. Ресей 
атом электр стансасын салудан баяғыда артта 
қалған. Егер де Жапония немесе Германия, 
Швеция, АҚШ салатын болса бір жөн, онда 
қарсылығым жоқ. Оларда жаңа технология бар. 

Бірақ қазір Ресейге тапсырыс бергісі 
келіп жатыр. Ертең олар ең нашар атом 
электростансасын салып береді, сосын біз 
оларға кіріптар болып қалуымыз мүмкін. 
Мен ұрпағымның біреуге кіріптар болғанын 
қаламаймын. 

Өзімізде бұл салада тәжірибе де, қажетті 
мамандар да жоқ, сол себепті маманның бар
лығын тағы Ресейден алуға мәжбүр боламыз. 
Ал олар қазақтарға үйретпейді де, теориясын 
айтпайды да. Бір шегесі дұрыс болмай қалса, 
оны түзеу үшін қаншама миллиард ақша сұрауы 
мүмкін. Жапондарға салдыртсақ, олар өз 
мамандарымызды үйретеді. Жапонияда 56 рет 
болдым, қазақ халқын қатты құрметтейді.

Жалпы жақсы АЭС салу үшін миллиардтаған 
қаражат кетеді. Халық онсыз да пандемияның 
зардабын тартып отырғанда, мұның дәл қазір 
қажеті жоқ, – дейді ғалым.

Мәселен, қала әкімі Ғанибек Қазантаев өткен аптада «Бақытты отбасы» филиалына 
барып, «Қызылорда қалалық мүгедектер қоғамы» қоғамдық бірлестігінің жұмысымен 
танысты. Бірлестік жетекшісі Сәкен Алдашбаев мекемедегі мүмкіндігі шектеулі 
жандарға арналған кабинеттерде атқарылатын қызметтерге шолу жасап, бірқатар 
ұсынысын да жеткізді. 

Аталған ұйым «Қолөнер шеберлері», «Өнерпаздар» тобын құрып,  түрлі шара 
ұйымдастыруда. Соның бірі – қолынан іс келетін мүмкіндігі шектеулі жандардың қолөнер 

бұйымдарының көрмесі. Бірлестік 
мүшелері өздерінің туындыларын 
жәрмеңкеде сатуды көздеп отыр. 
Шаһар басшысы бұл ұсынысқа 
байланысты жәрмеңке өткізетін 
орын белгілеп, оған өзінің де 
баратынын айтты. 

Орталықта тігін шеберханасы 
да бар. Шеберхана иесі Мәдина 
Темірбаева өткен жылы мем
лекеттік грантты жеңіп алып, 
кәсібін бастаған. 584 мың теңгенің 
қайтарымсыз грантын иеленген ол 
6 адамды жұмыспен қам тып, қала 
халқынан түскен тап сырыстарды 
орындауда. Қала әкімі Ғанибек 
Қазантаев бұл орын қызылордалық 
қызкеліншектерге тігін тігудің 
қырсырын үйретер орталыққа 
айналсын деп, іскер кәсіпкерге 
тілектестігін білдірді.

а.БірКЕноВ

қала тынысы

ЕРЕКШЕ ЖАНДАРҒА 
ҚОЛДАУ БАР

мүмкіндігі шектеулі жандардың мәселелеріне зейін қойып, олардың 
құқықтары мен заңды мүдделерін қорғау, қоғамдық-саяси, әлеуметтік-мәдени 
өмірге белсенді араласуын қамтамасыз ету аса маңызды. Бұл мақсатта қала 
әкімдігі тарапынан жоспарлы шаралар жүзеге асырылуда. 

Чернобыль & Фукусима: 
ҚазаҚстанға аЭс керек пе?

Басы 1-бетте

Айта кету керек, 2020 жылдан бері облыста коронавирус инфекциясын жұқтырудың 
24076 жағдайы тіркелген. Ал жыл басынан бері 4 642 адам коронавирус жұқтырған. 

Облыстық санитариялықэпидемио логиялық бақылау департаментінің мәлімдеуінше, 
Қызылордада оқшаула ну тәртібін бұзған «қызыл» мәртебесін дегі 162 тұрғын анықталды. 
Бүгінде аймақта 4 мыңға жуық нысан «Ashyq» жүйесі не қосылған. Олардың басым 
көпшілі гі – қоғамдық тамақтану нысандарының үлесінде. Жыл басынан бері корона ви
рус инфекциясына шалдыққанына қарамастан, үйде оқшаулану тәртібін бұзған «қызыл» 
мәртебедегі 162 тұрғын анықталды. «ҚР Әкімшілік құқық бұзушылық туралы кодексінің 
425бабына сәйкес дертке шалдыққанын біле тұра карантин талабын бұзған 25 адам 
тиісті жазаға тартылды. Оларға жалпы көлемі 1 млн теңгеден астам әкімшілік айыппұл 
салынды. Тәртіпті бұзғандардың дені халық көп шоғырланатын қоғамдық тамақтану, 
сауда нысандары мен темір жол вокзалында анықталды. 

ақмарал олЖаБаЙ

«Сыбайлас жемқорлыққа қарсы ісқимыл туралы» 
заңы аясында жемқорлыққа қарсы ісәрекеттер әр салада 
жүзеге асырылуда. Заң талабына сәйкес, сыбайлас 
жемқорлықтың алдын алу мақсатында көптеген іс
шаралар, түрлі жұмыс атқарылып келеді. Архив 
саласының көрсететін мемлекеттік қызметі халық үшін 
қолжетімді болуы, оның сапалы орындалуы, атқарылған 
жұмыстардың жариялылығы – мемлекет тарапынан 
қойылып отырған талаптың бірі. Архив саласы жеке 
және заңды тұлғалардың өтініштері бойынша «Архивтік 
анықтамалар, архивтік құжаттардың көшірмелерін 
немесе архивтік үзінділер беру» мемлекеттік көрсе
тілетін қызметті eАрхив порталы арқылы немесе 
халыққа қызмет көрсету орталығы арқылы жүзеге 
асырып, сол негізде архив саласына хабарласқан әрбір 
тұлғаға түсіндірме жұмыстары үздіксіз  жүргізіп келеді. 
Мұның өзі қарапайым халық мүддесін әлеуметтік 
қорғау, сыбайлас жемқорлық тұрғысындағы құқық 
бұзушылықтарға бой алдырмауына себеп болатын 
нәтижелі іс деп білеміз. Сонымен қатар сыбайлас жем
қорлықтың алдын алып, қоғамға таралу жолдарын 
кесіп, оның ұлғаюына жол бермеу үшін, мемлекеттік 
қызметтің жауапкершілігін одан әрі дамыту, қызмет 
этикасының талаптарын сақтау архив басшылығының 
назарында екенін айта кетейік. Сыбайлас жемқорлықпен 
күрес жүргізу – мемлекеттік органдардың, мемлекеттік 
қызметкерлердің тұтастай қоғамның басты міндеті. Осы 
қағиданы үнемі есте сақтау, шынайы орындау арқылы 
қоғам дертінің жойылуына зор үлес қосатынымыз және 
халық сенімінен шығатынымыз анық.

 а.мырзаБаЕВа,
«Қызылорда облысының мемлекеттік архиві» 

Кмм-нің қоғамдық-саяси тарихы бойынша 
филиалының іі санатты архивисі

ЖемҚорЛыҚҚА ЖоЛ 
бермеу мАҚсАТыНДА

Covid-19:
тӘртіП бұзғандарға 
айыППұл 
салынды

Қазіргі кезде сыр 
өңірінде коронавирус 
инфек циясының 
эпидемиологиялық 
ахуалы тұрақты. 
Қызылорда облысы 
4 ақпаннан бастап «жа сыл» аймақта. Десе 
де 21 ақпанда 3 жағ дай тіркелді. анықталған жағдайдың 
3-і де симптомсыз. оның 2-і үй жағдайында бақылануда. 

сЕнім тЕлЕфоны
Қазақстан Республикасы Президентінің 2015 жылғы 29 желтоқсандағы «Қазақстан Республикасы 

мемлекеттік қызметшілерінің әдептілік нормаларын және мінезқұлық қағидаларын одан әрі жетілдіру жөніндегі 
шаралар туралы» №153 Жарлығы талаптарының орындалуы және Қазақстан Республикасының 2015 жылғы 
18 қарашадағы №410V «Сыбайлас жемқорлыққа қарсы ісқимыл туралы» Заңына сәйкес, Қызылорда қаласы 
әкімдігінің «Қызылорда қаласының жұмыспен қамту, әлеуметтік бағдарламалар және азаматтық хал актілерін 
тіркеу бөлімі» коммуналдық мемлекеттік мекемесінде азаматтарды жеке мәселелермен қабылдау күнделікті 
сағат 9.00ден 19.00ге дейін, үзіліс уақыты 13.00ден 15.00ге дейін және 8(7242) 270259 сенім телефоны 
жұмыс істейтінін хабарлайды.

сөз соңы. Сонымен халық АЭС салуға наразы, ал билік түптеп келгенде бүкіл әлемнің 
осы үрдіске көшетінін және бізде де электр энергиясының тапшылығы болатынын алға тартады. 
Біздіңше, билік елімізге салынатын АЭСның қауіпсіздігіне кепіл бермесе, халық өз наразылығын 
қоймайтын іспетті. Өйткені бір қателігінен опық жеген. Зардабын тартқан. Тартып келеді. Күдігі 
де, үміті де бар. Тоқсан ауыз сөздің тобықтай түйіні, жыр болған АЭСның келешегі кемел 
дегенмен, зиянды тұстары қарапайым халықты алаңдатуда. Енді оның салынып, салынбауы уақыт 
еншісінде.

ақтілек БітімБаЙ

тЕрГЕУДЕ 
азаПталғанДар Бар

Азапталғандардың жанайқайы жаныңды 
ауыртады. Әсіресе Талдықорғанда қамалғандарды 
аяусыз азаптағандарын естігінде не ойлап, не 
айтарыңды да білмейсің. Өйткені азапталып 
жатқан да, азаптаған да қазақтың баласы. 

Белсенді Дана Жанай Instagramдағы парақ
шасына Талдықорғанда Азамат Батырбаевты 
уақытша ұстау изоляторында қатты азаптағанын 
жазған. «Полиция қызметкерлері Азамат Батыр
баевты ұрыпсоғып, денесін үтікпен күйдірген. 
Құзырлы органдар оны емделуіне және сауығып 
кетуіне қажетті, тиісті көлемдегі медициналық 
көмек әлі алмаған кезде емдеу мекемесінен алып 
кетіп, емдеуге және сауығып кетуіне жағдай 
жасалмаған тергеу изоляторына қамады», – деді 
Дана Жанай. 

Бұл жазба жарияланғаннан кейінақ қоғамда 
қызу талқыға түсті. Жұртшылық азаптауларды 
тоқтатуды талап етті. Қазақстан Президенті тергеу 
кезінде рұқсат етілмеген әдістерді қолданбауды 
және азаматтардың конституциялық құқықтарын 
сақтауды тапсырды. Тіпті арнайы комиссия 
Талдықорғанға барып, мәселенің мәнжайымен 
танысты. Қазір азаптаған құқық қорғаушылардың 
өздері тергеліп жатыр.

Бас прокурордың айтуынша, Сыбайлас жем
қорлыққа қарсы қызмет құқық қорғау органдары 
қызметкерлерінің лауазымдық өкілеттіктерін 
асыра пайдаланғаны туралы азаматтардың ша
ғымдары бойынша 173 істі жүргізуде. Мемлекетке 
опасыздық жасау, өкілеттіктерді асыра пайдалану 
және билікті басып алуға әрекет ету бойынша 
15 іс Ұлттық қауіпсіздік комитетінің қарауында 
жатыр. Сондайақ арнаулы прокурорлардың 
басшылығымен ведомствоаралық тергеу тобы 
жаппай тәртіпсіздіктер мен терроризм актілері 
бойынша 179 істі тексеруде.

ҚызылорДаДағы 
ахУал ҚалаЙ?

Аймақта «Қаңтар қасіреті» кезінде орын алған 
оқиғалар бойынша 72 қылмыстық іс тіркеліп, 
тергеу амалдары жүргізілуде. Бұл туралы өңірлік 
коммуникациялар қызметінде өткен баспасөз 
конференциясында облыс прокурорының бірінші 
орынбасары Мақсат Қазиев мәлімдеді. 

– Облыс бойынша 72 қылмыстық іс тіркелді. 
Оның ішінде терроризм актісі бойынша 5 іс, адам 
өлтіру фактісі бойынша 2 іс, жаппай тәртіпсіздік 
фактісі бойынша 1 іс, қаруларды жымқыру 
дерегімен 4 іс, билік өкіліне қатысты күш қолдану 
бойынша 4 іс, лауазымдық өкiлеттiктерді асыра 
пайдалану бойынша 2 іс және басқа фактілер 
бойынша 54 іс тіркелген. Оқиға орнын қарап
тексеру барысында 100ден астам бейнежазба, 
83 дана қолсаусақ ізі, 73 дана гильза және басқа 
да заттай дәлелдемелер алынды. Ұсталғандардан 
6 дана атыс қаруы мен 63 патрон тәркіленді. 
Тергептексеру барысында 960 адам оның ішінде 
қылмыстық іс шеңберінде 351 адам полиция 
органдарына жеткізілді. Қылмыстық құқық 
бұзушылықтарға қатысы бар екендігі бұлтартпас 
айғақтармен бекітілген 103 адам күдікті ретінде 
танылды, – деді М.Қазиев. 

Айта кету керек, 103 күдіктінің 63і соттың 
санкциясымен қамауға алынды. Қалғандарының 
денсаулық жағдайы мен отбасы жағдайы еске
ріліп, 40 адамға қатысты бұлтартпау шара лары 
қолданылды. 

Прокуратураның бастамасымен 18 күдіктіге 
қатысты оның ішінде 1 ауыр науқас, 2 көпбалалы 
ана бұлтартпау шарасы негізінде үй қамаққа 
ауыстырылды. Сонымен қатар негізсіз ұсталуына 
байланысты бір адам уақытша ұстау изоляторынан 
босатылды. Бұдан бөлек осы жылдың 1014 
қаңтарында заңсыз акцияларға қатысқаны үшін 
131 адам әкімшілік жауапкершілікке тартылды. 
Төтенше жағдай режимін бұзғаны үшін 252 адам 
ұсталған.

Несін жасырамыз, Сыр бойында да жақыны
на жала жабылып, қамауда отыр дейтіндер 
табы лады. Сөзіміз дәлелді болуы үшін қаң
тар оқиғасын зерттеу жөніндегі тәуелсіз ко
миссияның Қызылордадағы жиыны жайлы 
жазылған «Азаттық ньюстің» материалына назар 
аударайық. 

«Достық» үйінде өткен жиында Ағима 
Балымбетова есімді тұрғын баласының  «Арай 
сити» сауда үйінің қасындағы кондитерлік ме
кемеде жұмыс істейтінін, сол күні жұмыстан 
шығар кезде митинг басталып, бейнежазбаға 
түсіп қалғанын айтты. «Сол іс бойынша сағат 
түнгі 1де үйге адамдар келіп, баламды алып 
кетті», – дейді А.Балымбетова. 

Жанна Бедембаева есімді тұрғын жолдасына 
қатысты істің әділ жүрмей жатқанын жеткізді. 

– 11 қаңтар күні жолдасымды өзінің жеке 
автокөлігімен полиция қызметкерлері тоқтатып, 
көліктен схемалар табылды деп айыптайды. Одан 
кейін жолдасымды 72 сағат тергеу уақытында 
қинап, азаптайды. Менің жолдасыма байланысты 
іс әділ жүріп жатқан жоқ. Сол жағдайға бай
ланысты шағымдануға келіп отырмын, – деді 
Жанна Бедембаева.

Қаңтар оқиғасын зерттеу жөніндегі 
тәуел сіз комиссияның басшысы Рысбек 
Сәрсенбаев: «ешқандай экстремистік, лаңкестік, 
терроризммен Қызылорданың бірдебір азаматы 
сотталуға, айыпталуға тиісті емес деп есептеймін. 
Халықтың өмірін қор етуге, ананы жылатып, ата
ананы зарлатып, балаларды жетім етуге ешкімнің 
хақысы жоқ», – деген пікірін білдірді.

ҚамаУДа 
отырғанДарДың ЖаЙы

Өткен аптада облысымызға еліміздің мәжіліс 
депутаттары келіп, Қызылорда  қаласы бойынша 
қылмыстықатқару жүйесіне қарасты  ЗК169/1 
мемлекеттік мекемесінде қамауда жатқандардың  
жағдайымен танысты. 

Нақтырақ айтқанда, ҚР Парламенті  Мәжі
лісінің депуттаттары Берік Дүйсенбинов  пен 
Ерлік  Өмірғали, «Ақжол» ҚДП Қызылорда 
облыстық филиалының төрағасы, облыстық 
мәслихат депутаты Жорабек Пірманов, қалалық 
мәс лихат депутаты Ғибрат Байсейітов және 
Қызылорда облысы бойынша ҚАЖД басшылығы 
тергеу изоляторының режимдік корпустарын 
аралады.

Халық қалаулылары алдымен мекеменің 
кезекші бөлімінде болып, ондағы тергеу, адво
каттар, кездесу және таксафонмен сөйлесу 
бөлмелеріндегі жағдайлармен танысты. Бұдан 

соң ішкі ғимараттағы мекеменің асханасына 
барып,  қамаудағыларға дайындалып жатқан ас 
мәзірін бақылап шықты. Одан соң мекеменің 
медицина бөлімінің жабдықталуын көріп, арнайы 
процедуралық бөлмелерді аралады.

Аралау барысында мекеме бастығы, әділет 
подполковнигі А.Тасқараев қамаудағы азамат
тарға медициналық көмектің тиісті деңгейде 
жасалып жатқанын, облыстық денсаулық 
сақтау басқармасымен бірлесіп олардың 
толық профилактикалық тексерістен өткендігі 
туралы және тергеу изоляторы қызметін 
ұйымдастыру мен қаңтар оқиғасы кезінде 
қамалғандарды тергептексеру тәртібі жайлы 
ақпарат берді. 

Мәжіліс депутаттары қапастарға кіріп, 
қамауда  ұстау жағдайларын көрді. Халық 
қалаулылары қаңтар оқиғасына қатысты  Мем
лекет басшысының тапсырмасымен қамауда 
отырған азаматтардың қылмысын ауырлататын 
мәнжай болмаса, жазаларын және қамауда ұстау 
санкцияларын жеңілдету жөнінде сотқа және 
құқық қорғау органдарына  ұсыныс  беру үшін  
келгендіктерін жеткізді.

Күдіктілер мен айыпталушылар сұрақта рын 
қойып, мекемедегі ұстау жағдайларына, оның 
ішінде азаптауларға қатысты шағымдарының 
жоқ екенін айтты. Керісінше, күдіктілер 
өздерінің денсаулық жағдайларының бір
қалыпты екенін, жеке тергеу істері бойынша 
тергеушілермен, адвокат және заңды өкіл
дерімен кездесулер заң шеңберінде жүргізіліп 
жатқанын жеткізді.

заңГЕр нЕ ДЕЙДі?
«Қаңтар оқиғасынан кейін тергеу изолятор

ларында азапталған азаматтар аз емес. Ондаған 
адамның бостандыққа шығуына «Аманаттың» 
себепкер болғанын білеміз. Бұл қамалғандардың 
бәрі бірдей кінәлі еместігін білдіреді. Дегенмен 
олардың арасында кінәлілер де бар ғой. Заңгер 
ретінде не дейсіз?», – деп, елге белгілі заңгер 
Абзал Құспанға сауал жолдаған болатынбыз.

– «Аманат» комиссиясы ресми ұйым емес 
не алдын ала жоспарланған жұмыс емес. 
Өткен айдың 22 күні мемлекеттік хатшы 
Ерлан Каринмен кездестім. Сол кезде өзімнің 
ұсынысымды айттым. Мемлекетте төтенше 
жағдай жарияланған кезде төтенше ісәркеттерді 
қажет етеді. Сондықтан тек қана тергеушілердің 
құзіретіне қалдырмай, қамалған көп азаматтың 

қосақ арасында кетіп қалмауына азаматтық қоғам 
мүдделі. Ертең елдің наразылығы туындайы. 
Өйткені көп адамның баласы, жақын туысы істі 
болуы мүмкін. Қосақ арасында жазықсыз адамдар 
кетіп қалмауы үшін шешімді қабылдағанда 
осы кезге дейін тергеушінің, прокурордың ғана 
құзырындағы  мәселе екендігі бәрімізге түсінікті. 
Төтенше жағдай орын алғандықтан азаматтық 
қоғам өкілдері бірге атсалысу керек. Біздер ең 
болмаса соны көруіміз керек. Қадағалауымыз 
керек. Мүмкіндігімізше шешім шығаруға 
араласуымыз керек деген мәселе көтердім. 
Мем лекеттік хатшы заңдылық жағының негізін 
көрейік деп, бас прокуратураның өкілдерін 
шақырды. Оларға да түсіндіріп айттым. «Сізге 
қандай мүмкіндік керек?», – деді. Мен «Екі
ақ мүмкіндік керек», дедім. Біріншісі – тергеу 
изоляторына кіріп, сол азаматтармен жолығу, 
жүздесу, кездесу, сөйлесу. Екіншісі – қатысы жоқ
ау деген азаматтарға қарсы іс материалдарымен 
танысу. Олар: «Жақсы, біз жергілікті жерлердегі 
прокурорларға тапсырма береміз. Олар қандай 
шешім қабылдайды өздері біледі» деді. 

Бұл жерде мәселе мынау. Бастапқы кезде 
ішкі істер органдары қылмыстық істерді қозғап, 
азаматтарды ұстап соттың санкциясымен 
қамағандарымен кейін жергілікті жердегі про
куратура органдары облыстардағы қалалардағы 
ведомствоаралық жедел тергеу тобын құрып, 
яғни проурорлар өз үлесіне алды. Тиісінше 
процестік шешімдерді тергеу органдарына 
кіргізу, іс құжаттарын беру, тергеу изоляторына 
кіргізу сияқты шешімдерді сол жердегі 
ведомствоаралық жедел тергеу тобының 
басшылары қабылдайды. 

Міне содан кейін 24 қаңдарда Алматы 
қаласынан бастадық. Күні бүгін осы проку
ратурамен бірлесіп, ісәрекет жасау барысында 
біздің ықпал етуімізбен 200ге жуық адам 
шығарылды. Нақты санын дәл бүгін айта 
алмаймын. Өйткені статистика күн сайын өзгеріп 
жатыр. Біз 6 өңірде жұмыс жасап үлгердік. 
Алматы қаласы, Алматы облысы, Жамбыл, 
Шымкент, Семей және Өскемен қалаларында 

болдық. Алдымызда Қызылорда, Атырау 
облыстарына бару жоспары тұр. Бірақ 6 өңірден 
кейін 10 күндей болды  астанада жұмыс істеп 
жатырмыз. Осы кезге дейін мәлімдегеніміздей, 
жүйелі түрде орталық мемлекеттік органдар 
арқылы әрекет еткеніміз дұрыс деп шештік. Алты 
өңірде жұмыс жасаған тәжірибеміз бойынша 
көптеген ұсыныс енгіздік. Соның ішінде әсіресе 
272бап жаппай тәртіпсіздік деп аталады. Соның 
ішінде 272баптың 2бөлігі қатысушыларға 
қатысты «мынадай жағдайда олардың бас 
шарасы өзгертілу керек» деп бас прокуратураға 
ұсыныс енгіздік. Олар бұл ұсынысымызды 
жергілікті жердегі прокурорларға жолдады. 
Сол себепті біз бармаған өңірлерде де қандай 
да бір азаматтар бостандыққа шығып, шаралар 
өзгертіліп жатса, қамаудан ешқайда кетпеу 
туралы қолхатқа оған да мына жақтан ықпал 
етіп жатқандығымыздың бір дәлелі. 

Жаңағы сұрағыңыз, қаупіңіз өте орынды. 
Қамауға алынған адамдардың барлығы бірдей 
жазықсыз дегенді білдірмейді әрине. Біз олай 
деп айтқан емеспіз. Ондай демогогияға салына 
алмаймыз. Ол дилетанттық деп есептеймін. 
Айталық, Алматы қаласында біз жұмысқа 
кіріскенде тергеу изоляторында отырған адам
дардың саны 280дей болса, біз соның бүгінгі 
күнде 91 адамын шығаруға атсалысқан екенбіз. 
Енді шығаратын прокурор мен тергеу соттары 
ғой. Біз солардың шығуына себепкер болған 
екенбіз. Ықпал еткен екенбіз. Яғни 3/1 бөлігі 
шықты деуге негіз бар. Бірақ қалған адамдардың 
кінәлі, кінәсіз екендігін тергеу орындары 
мен сот қана анықтайды. Ал мына шыққан 
адамдардың да қазіргі таңда мойындарынан 
кінәлары алынып тасталған жоқ. Оны біз талап 
ете алмай отырған себебеміз, қылмыстық процес 
кодексінің талаптарына сәйкес тергеу мерзімі 
кем дегенде екі ай. Бізге ведомствоаралық жедел 
тергеу тобының басшылары: «кешіріңіз, қазір 
біз қылмыстық істі қысқарту туралы шешім 
қабылдай алмаймыз. Себебі әлі біздің процестік 
мерзіміміз бар» дейді. Ол айтулары да дұрыс. 
Тергеу басталғанына екі ай бола қойған жоқ. Үш 
айға дейін созуға да құқылары бар. Негізгі қазір 
босап шығып жатқан азаматтар ол бас шаралары 
өзгертілгендер. Бірақ олар болашақта қылмыстық 
істері қысқартылуына басты кандидаттар деп 
айтуға негіз бар. 

Қаңтар дүрбелеңіне байланысты сол жағ
дайды пайдаланып, азаматтардың мүлкін 
тонауға атсалысқан, қолына қару алған, 
ғимараттарды өртеген, ғимараттарға шабуыл 
жасап, ішіндегі мүліктерді жоюға, тіпті кейбір 
жекелеген жағдайда азаматтарға күш қолданып, 
әртүрлі дене жарақаттарын салған азаматтар 
да, сонымен қатар қандай кінәсі барлығына 
қарамастан ұсталған азаматтарды азаптап, 
ұрыпсоғып тағы да басқа заңсыз әрекеттерге 
барған полиция қызметкерлері де, тасада 
отырып тас атқан арандатушылар да жазасын 
алу керек. Бір сөзбен айтқанда, бұл жерде біз ана 
жақ мына жақ деген екі лагеръге бөлінбеуіміз 
керек. Бұл жерде кім осы оқиға кезінде қандай 
құқық бұзушылыққа барды барлығы қызметіне 
қарамай, шеніне шекпеніне қарамай, әлеуметтік 
статусына қарамай қылмыстық жауапкершілікке  
тартылып, лайықты жазасын алуы тиіс, – деді 
белгілі заңгер. 

АЗАПТАЛҒАН ДА, АЗАПТАҒАН ДА ҚАЗАҚ

Қазіргі кезде кәсіп ашып, шағын бизнесмен атану аса бір қиын шаруа емес. Кәсіп 
көзін тауып, еңбек еткісі келетіндерге мемлекеттен берілетін көмек те жоқ емес. Соңғы 
уақытта расымен мемлекеттік қолдаудың арқасында кәсібінің көкжиегі кеңейіп, еңбегін 
еселеген кәсіпкерлер саны артты. Әсіресе, Сыр өңірінде кәсіп ашқандар саны күннен
күнге артуда. Олардың ішінде мемлекеттік бағдарламалар арқылы көмек алғандар да бар. 
Қала әкімдігі ұйымдастырған баспасөз турында бірқатар кәсіпкерлердің тірлігін көзбен 
көріп, танысып қайттық.

Негізінен, мемлекеттен көмекті кәсіптің қай түріне болса да алуға болады. Мәселен, 
Ақжарма ауылдық округінің тұрғыны, кәсіпкер Серік Жанайдаров мал шаруашылығымен 
айналысуда. Ата кәсіппен 2000 жылдан бері шұғылданған ол мал басын көбейту үшін 
2018 жылы «Нәтижелі жұмыспен қамту және жаппай кәсіпкерлікті дамытудың 2017
2021 жылдарға арналған» бағдарламасы арқылы «Ауылшаруашылығын қолдау қорынан» 
5 млн теңге көлемінде қаражат алған. Одан бөлек кәсіп иесі өткен жылы «Қызылорда 
өңірлік инвестициялық орталығының» микроқаржы ұйымынан төмен пайызбен тағы да 
5 млн теңге несие алған.

– 2017 жылы 5 гектар жерді жалға алып, «Қабыл» шаруа қожалығын аштым. Ата 
кәсіпті дамытып, мал басын көбейтіп, ауыл шаруашылығы саласын кеңейту мақсатында 
осы қызметке бет бұрдым. Мемлекет тарапынан екі рет көмек алып, мал басын көбейттік. 
Қазіргі кезде 3 адамды жұмыспен қамтып отырған жайым бар. Басты мақсат – малды 
жылданжылға көбейтіп, жергілікті халықты етпен қамтамасыз ету, – дейді «Қабыл» 
шаруа қожалығының иесі.

Қазіргі кезде «Қабыл» шаруа қожалығының өкілі ет өнімін шаһардағы «Сұлтан» және 
«Айтбек» базарларында халыққа қолжетімді бағамен сатады. Шаруа қожалығында қымыз 
бен саумал да бар. Кәсіпкердің айтуынша, қаладан арнайы келіп, қымыз бен саумал 
алатындар бар екен. Өз сөзінде кәсіпкер ауыл әкімдігінің мамандарына да мемлекеттік 
бағдарламалар жайында жол сілтеп, көмек білдіргені үшін алғыс айтты. 

Мал шаруашылығымен айналысып, өңірді етпен қамтамасыз етіп отырған тағы бір 
кәсіпкер – ақсуаттық Беріккүл Қалиева. 2017 жылы «Нәтижелі жұмыспен қамту және 
жаппай кәсіпкерлікті дамытудың 20172021 жылдарға арналған» бағдарламасы арқылы 
3 млн теңге көлемінде несие алып, 11 бас мүйізді ірі қарамен кәсібін бастаған. Бүгінде 1 
адамды жұмыспен қамтып отырған кәсіпкердің кәсібі кеңеюде. 

– Мемлекет қолдауымен 2017 жылы ашқан кәсібімді екі бағытта, яғни ет пен сүт 
бағытында дамытудамын. Қазіргі кезде мал басының саны 20дан асты. 2021 жылы кәсіпті 
кеңейту мақсатында «Қызылорда өңірлік инвестициялық орталығы» микроқаржылық 
ұйымының өз қаражаты есебінен 2 млн теңге несие алдым. Қаражаттың барлығы мал 
санын көбейту үшін жұмсалды, – дейді жеке кәсіпкер.

Ақсуат ауылында жеке мектеп те бар екен. «АнсарКәусар 2020» атты мектепте 
ауыл балалары 14 сыныпқа дейін оқи алады. 2020 жылы ашылған мектеп мемлекеттік 
бағдарлама аясында 86 баланы оқытып, қосымша 40 баланы түрлі үйірмелермен 
қамтамасыз етіп отыр. 

Мектеп негізінен 110 орынға арналған. Білім ордасында асхана, спортзал және 
арнайы оқу кабинеттерімен жабдықталған. Мұнда оқитын оқушылар түске дейін білім 
алса, түстен кейін түрлі үйірмеге қатысады. Сондайақ бұл мектептің ашылуы ауылдың 
19 тұрғынын жұмыспен қамтуға септігін тигізген. 

– Қарапайым заттар экономикасы» бағдарламасы аясында «Сбербанк» АҚ Қызылорда 
облыстық филиалынан 230 млн теңге несие алдық. Бұл қаражатқа мектептің аумағын 
кеңейту, қосымша ғимарат салу жоспарда бар. Нәтижесінде алдағы уақытта «Ансар
Кәусар 2020» мектебінде жоғары сынып оқушылары да білім алатын болады», – дейді 
мектеп директор Айгүл Мағауияқызы.

Ауылда ашылған мектепке сұраныс та жоқ емес. Бұған атааналардың қосымша 
жоғары сыныптарды ашу туралы ұсынысы дәлел. 

Қалаға іргелес жатқан Тасбөгетте де тындырымды тірлік көп. Мемлекеттік 
бағдарламаны тиімді пайдаланып, кәсібін кеңге жайғандар бар. Мысалы, жеке кәсіпкер 
Жанар Молдашева осы кезге дейін мекемені жалға алып, құрылыс заттарын сатқан. Кейін 
2021 жылы «Бизнестің жол картасы – 2025» бағдарламасы арқылы 4,2 млн теңге қаражат 
алған. Бүгінде өзінің ғимаратында құрылыс заттарын сатумен айналысатын кәсіпкер 
кенттің 5 тұрғынын жұмыспен қамтып отыр.

– Құрылыс материалдары мен бұйымдарын сатуды негізінен 2015 жылы бастадық. 
Қазіргі кезде кәсібімізді кеңейтіп, жаңа ғимаратқа көштік. Дүкенге келген тұрғын өзіне 
кажетті құралсайманды, құрылыс материалдарының керегін таба алады. Баға да көңілге 
қонымды, шаһардағы құрылыс дүкендерімен баға бірдей. Жалпы кәсіпті ашпас бұрын 
жанжақты зерттеген едік. Саралай келе Тасбөгет кентінде құрылыс дүкені болмаған соң, 
тәуекел еттік, – дейді дүкеннің иесі Жанар Махамбетжанқызы.

Дүкен иесі бүгінде сұраныс та аз еместігін жасырмады. Тұрғындардың қалтасына 
қонымды бағада сауда жүргізіп отырған кәсіпкер сұранысқа сай кәсібін одан әрі кеңейтуді 
жоспарлап отыр. Оның үстіне бұл құрылыс дүкені 5 адамды жұмыспен қамтып отыр.

Тасбөгеттегі тағы бір тындырымды тірлік иесі – Ботагөз Төлегенова. Жеке кәсіпкер 
кентте кондитерлік цех ашып, тәттілерді кент тұрғындарына ұсынуда. Жаңа піскен 
әрі дәмі тіл үйірер тәтті нандардың бағасы да әлдеқайда арзан. Кәсіпкер 2018 жылы 
«Қызылорда өңірлік инвестициялық орталығы» микроқаржы ұйымынан кондитерлік цех 
ашу мақсатында 3 млн теңге жеңілдетілген несие алған. Бүгінде аталған цехта төрт адам 
жұмыс істеуде. 

– Кәсіп ашқанға дейін 10 жылға жуық кондитер болып жұмыс істедім. Осы мақсатта 
2018 жылы жеңілдетілген несие алып, кентте кондитерлік цех аштым. Бүгінде мұнда 
6 адам жұмыс істейді. Қаражатқа арнайы пеш, құралжабдықтар алдық. Қазіргі кезде 
несиені де өтедік. Цехта дайындалатын  өнімнің 4050 түрі кент пен қала көлемінде 
сатылады. Мерейтойлар мен отбасылық мерекелерге арнайы тапсырыспен торт 
пісіреміз, – дейді цех иесі.

Өз сөзінде қала аумағында кондитерлік өнім шығаратындар қатары көп болғанымен 
сұраныс та көп екенін атап өтті. Өнімнің сапасына баса назар аударатын кәсіпкердің 
бүгінде тұрақты тұтынушылары да бар. Сұраныстың артуына байланысты тағы бір 
ғимараттың құрылысын бастаған. Бұл нысан кондитерлік цехтің жұмыс күшін көбейте 
түспек. 

Тасбөгет кентінде тағы бір тіс емханасы ашылды. Мырзахан Аманов өз қаражаты 
есебінен стоматология орталығын ашқан. Жыл басында пайдалануға берілген нысанның 
күніне 20 адам қабылдайтын мүмкіндігі бар. Кәсіп иесі бұл салада қызмет етуді, кәсіп 
ашуды бала кезінен арман еткен. Клиниканың атауын өзін осы салаға баулыған ағасы 
марқұм Мырзағұл Таңатаровтың құрметіне қойған.

– Халыққа қызмет көрсету мақсатында осы тіс емханасын аштық. Өзім медицина 
саласында жұмыс істеймін. Бір мейірбике мен дәрігерді жұмыспен қамтып отырмын. 
Қазіргі кезде дәрігер біліктілігін арттыру мақсатында Алматыда қосымша білім алуда, – 
дейді тіс емханасының иесі Мырзахан Аманов.

Берекелі бастаманы қолға алған жандар қатары Белкөл кентінде де жоқ емес. 
Мәселен, «KZOет» шаруа қожалығының иесі Бекболат Рсалиев кенттен қожалық ашқан. 
Мал бордақылау саласында 2019 жылдан бері қызмет ететін шаруа бизнесін кеңейту 
мақсатында «Бизнестің жол картасы2025» бағдарламасы арқылы 58 млн теңге қаржы 
алған. Бүгінде ол қаражатқа арнайы жер алынып, мал бордақылауға қажетті нысан 
салынған. Оның ішінде кеңсе, мал қора, мал сою цехы мен жұмысшылар үйі бар. Шаруа 
қожалығында қазіргі таңда 25 адам жұмыспен қамтылып отыр.

– Шаруа қожалық өз жұмысын негізінен 1998 жылдан бері жүргізіп келеді. Өткен 
жылы Белкөл кентінен 5 гектар жер алып, қожалық қызметіне қажетті нысандар 
орналасқан. Қазіргі уақытта қаладағы 6 ет дүкенін жылқы және сиыр етімен қамтамасыз 
етіп отырмыз. Оның ішінде екеуі – әлеуметтік дүкен. Онда күніне 200300 келі ет 
жеткізіледі. Халық қалтасына қонымды баға белгіленген, яғни келісі 16001700 теңгеден 
саудаланады. Ал жылқы етінің келісін халыққа 2000 теңгеден ұсынып отырмыз, – дейді 
қожалықтың есепшісі Әсия Әлиева. 

Сонымен қатар Белкөл кентінің кішкентай тұрғындарының бос уақытын тиімді 
өткізуге қызмет ететін тағы бір нысан бар. Кәсіпкер Руслан Алматов салған спорт 
кешенінде кенттің 250 баласы түрлі спорттық үйірмелерге қатысуда. 2018 жылы 
мемлекеттік бағдарлама арқылы 18 млн теңге несие алған кәсіпкер қазіргі таңда ауыл 
балаларына 8 спорт түрімен шұғылдануға мүмкіндік беріп отыр. Бастысы – барлығы 
тегін. Мұнда келген балалар кәсіби мамандардан дәріс алып, спорттық жарыстарда 
өнер көрсетуде.

– Атааналар спорт кешенінің ашылғанына алғыс білдіруде. Көктем мезгілінде 
кешен жанынан жастардың сұранысына сай шағын футбол алаңын салсақ дейміз. 
Балалардың қуанышын еселегеннен, әрі олардың уақытты тиімді өткізуіне үлес 
қосудан артық ештеңе жоқ шығар. Сол себепті ауыл балаларына осындай жағдай 
жасауды жоспарладық. Бүгінгі күні спорт кешені жоспарға сай өз жұмысын істеуде, – 
дейді спорт кешенінің иесі Руслан Алматов.

а.нұразғали

КӘСІП ІСТегенге  ҚОЛДАУ БАР

р.S. Түптеп келгенде қаңтар оқиғасында тоналған, қираған ғимараттар, кәсіпкерлік 
нысандар, өртелген автокөліктер аз емес. Өкінішке орай адам да өлді. Оның ішінде қарт 
та, жас та, бала да бар. Мемлекетке 100 млрд теңгеден астам шығын келді. Осының бәріне 
кінәлілер жазалануы керек. Бірақ жазықсыз жандар нақақтан нақақ күйіп кетпесе екен. Қалай 
болғанда да азаптауларды тоқтатып, жазықсыз жандарды босату керек. Қазақстан халқының 
талабы, тілегі – осы.

Әзиз ЖұмаДілДӘұлыБасы 1-бетте

мен мәліметтердің нақтылығына автордың, хабарландыру иесінің жауапты екендігі ескертіледі.
Жарнама мазмұнына жарнама беруші жауапты.

Газет редакцияның компьютер орталығында теріліп, 
беттеліп, «АSU» баспа үйі» ЖШС сенімгерлік 
басқаруындағы «Сыр медиа» ЖШС баспаханасында
басылды.  Тел: 8(7242) 400668
Газеттің  таралымы бойынша  701408 телефонына 
хабарласуға болады. 
Қызылорда қаласы, Бейбарыс Сұлтан көшесі 4 А.
таралымы 4256                     тапсырыс №256

Ақмешіт АптАлығы

Басы 1-бетте

2021 жылы Біріккен Ұлттар Ұйымының 
Бас Ассамблеясының 74ші съезінде әлемнің 
тұрақты дамуы үшін халықаралық креативті 
экономика (КЭ) жылы болып жарияланды. 
Креативті экономика жаһандық ЖІӨнің 
3%ын құрайтын әлемдегі ең жылдам дамып 
келе жатқан сектордың бірі болып табылады. 
КЭ – біз әлемнің кез келген жерінен таба 
алатын шексіз, тұрақты, жаңартылатын 
ресурс. Пандемия және климаттық дағ
дарыспен бетпебет келген кезде, КЭның 
адамға бағытталған, инклюзивті дамуға 
ықпал ету әлеуеті үлкен сала.

КЭ дегеніміз тек  музыка, теледидар не
месе кескіндеме сияқты «орындаушылық 
өнер» ғана емес. Бұл креативтік салалардың 
бөлігі, бірақ жалпы ауқымы әлдеқайда кең. 
Креативті индустрия ұғымы Ұлыбританияда 
және бүкіл әлемде соңғы 20 жылда дамыды. 
Концерт, театр, опера және балет сияқты 
орындаушылық өнер классикалық өнерден 
кино мен фотосуретті, сонымен қатар 
компьютерлік ойындар мен мобильді 
қолданбалар мен туризм де кіреді. 2001 
жылы Ұлыбритания нақтырақ анықтама 
берді. Креативті ин дустриялар: «бұл жеке 
шығармашылықтан, шеберліктен және 
таланттан бастау алатын және генерациялау, 
пайдалану арқылы байлық пен жұмыс 
орындарын құру әлеуеті бар салалар. 
Сонымен қатар зияткерлік меншікті 
пайдалана алатын сектор. 

КЭ жаһандық экономиканың маңызды 
және қарқынды дамып келе жатқан секторына 
айналуда. Бұл термин креативтілік, білім 
және тың ақпаратты коммерцияға айнал
дыратын қоғамдық өндіріс саласы. Бұл 
сектордың жұмыс орындары мен қосылған 
құнның ерекше генераторы ретіндегі 
маңыздылығы оның өнер, мәдениет, бизнес 
және технологияның тоғысқан жерінде 
орналасқан креативтілік деп аталатын сала
ларға негізделгендігімен және оларды 
біріктіретіндігімен анықталады. 

Әдетте зияткерлік меншікпен ұсынылған 
креативті активтерді коммерцияландыру 
болып табылады. Креативті өнімді эконо
микалық құндылыққа айналдырудың ерек
ше нарықтық механизмі қалыптасуда. Бұл 
сектордың ерекшелігі – креативті эко
номиканың дамуында жетекші рөл мем
лекеттің креативтілік, мәдениет, эконо
мика және технологиялар арасындағы 
өзара байланысты тудыратынында. Интел
лектуалдық капиталдың бірегей көзі және 
экономикалық қызметі бар. Қазақ эко
номикасы үшін оны жасампаздықпен 
қайта құрудың маңызы мен тиімділігі ай
мақтық өндірістің жасампаздық дәреже
сімен анықталады. Креативті индустрия 
Ұлыбританиядағы үлкен жетістіктің бірі 
болып саналады. Дегенмен бұл табыстың 
нақты механизмі нарықтық институттарды 

қоғамдық өндірістің жаңа түрлеріне, сек
торлары мен сфераларына икемді түрде 
бейімдейтін британдық эко номиканың 
нарықтық нысандарының жоғары дамыған 
жүйесінде жатыр. Бұл Қазақстан экономика
сында нарықтық реформаларды дәйекті 
жүзеге асыруда оның стратегиялық эле
менті – жасампаздық саласының бәсекеге 
қабілеттілігін қалыптастыру мен іске асы
рудың басты шарты.

КЭ – қазіргі уақытта ең танымал және 
перспективалы тақырыптардың бірі. За
манауи қоғамда КЭге көбірек көңіл бөлу 
және олардың ең маңызды экономикалық, 
саяси және әлеуметтік өзгерістер мәселе
лерін шешудің жалпы үлгісі ретінде тез 
қабылдануында. 

Тарихқа үңілетін болсақ, «Мәдени 
индустриялар» терминін 1947 жылы Франк
фурт әлеуметтік философия мектебінің негізін 
салушылар Т.Адорно мен М.Хоркхаймер 
«Диалектикалық ағартушылық» еңбегінде 
енгізген. Бұл термин мәдениет пен эко
номика арасындағы бітіспес шиеленісті 
сипаттау үшін полемикалық түрде қолда
нылды. Термин авторлары «мәдениет 
индустриясы» құндылық нұсқауларды 
алып жүрмейді, адамды рухани байыту 
мен ағартуға бағытталмайды деп есептеді. 
Шын мәнінде бұл ойынсауық бизнесі. 
Бұқаралық мәдениет шығармашылық пен 
өзөзін көрсетудің барлық басқа түрлерін 
ығыстырып, адамды өзінөзі тануға және 
деградацияға әкелетін жасанды және жалған 
қажеттіліктерді тудыратын қазіргі уақытта 
бұл пікірді ақтауға болады. 

Бұл мәселе жаһандану жағдайында барған 
сайын өзекті бола түсуде, мәдениеттердің 
бірігуіне, ассимиляциясына және олардың 
аясында адам өмірінің әртүрлі салаларында 

байқалатын гуманитарлық дағдарыстың 
күшеюіне алып келеді. Тұтастай алғанда, 
қазіргі қоғамдағы мәдени ұдайы өндірістің 
шығармашылық әлеуеті осы тәсілдің басқа, 
жоғары технологиялық және өнеркәсіптік 
өндіріске әсері мен креативті экономиканы 
қалыптастырудың арқасында айқын болады.

Креативті экономиканы дамыту Қазақстан 
үшін өте маңызды, өйткені оның геосаяси 
орналасуы объективті түрде экономикалық 
дамуды Орталық Азия аймағымен және 
оның төңірегімен салыстыруға мәжбүр 
етеді. Сонымен қатар Қазақстанда креативті 
экономика секторларының мақсатты дамуы 
Қазақстанның кейбір аймақтарында жұ
мыс істеу және қаржыландыру тетігінің 
субсидияланатын құрамдас бөлігін айтар
лықтай азайтуға нақты мүмкіндік береді. 
Ақырында, бұл Қазақстанға қысқа мерзімде 
көптеген қосымша жұмыс орындарын 

құруға мүмкіндік береді, бұл жұмыс күші 
артық жағдайда еңбекке қабілетті халықтың 
жұмыспен қамтылу жағдайын жақсартады. 
Қазақстандағы КЭның жедел дамуы тұ
рақтылық пен экономикалық дамудың 
ұзақ мерзімді факторы саналады. Алайда 
мұндай дамудың Қазақстанның КЭның 
жедел дамуымен байланысты проблемалары 
бар. Өкінішке орай, Қазақстанда креа
тивті индустрия саласындағы жағдай 
күрделірек және түсініксіз. Ел басшылығы 
әзірше креативтілікті басымдық ретінде 
қарастырмайды. 

Қазақстандағы КЭның және олардың 
жұмыс істеу принциптеріне деген ғылыми 
қызығушылық соңғы жылдары айтарлықтай 
өсті, бұл қазақстандық экономиканы са
палы жаңарту міндеттерімен және даму
дың инновациялық жолдарын іздеумен 
байланысты. Қазақстанның мәдени әлеуе
тін сақтауға және арттыруға, руханиадам
гершілік құндылықтарды нығайтуға және 
халықтың экономикалық және өмір сүру 
деңгейін көтеруге бағытталған мәдениет 
саясатының стратегиясын жетілдіру қажет
тілігімен түсіндіріледі. 

Ауылдың экономикасын нығайту, өмір 
сүру сапасын жақсарту және жергілікті 
активтерді игеру жолда рын іздестіруде. 
Көптеген ауылдық қауым дастықтар мен 

шағын қалалар қиындықтармен бет
пебет келіп отыр, соның ішінде қала 
шетіндегі халық санының тез өсуі, ауыл 
тұрғындарының азаюы, шаруа қожалықтары 
мен жұмыс істейтін жерлерді жоғалту. 
Ауылдық жерлерде креативті индустрияны 
дамытудың маңызды факторлары мен не
гізгі кедергілері бағаланады және «шы
ғармашылық орын», «шығармашылық 
қолдау» және «шығармашылық адамдар» 
ұғымы аясында зерттеледі. Біріншіден, 
дамушы елдерге әлемдік экономиканың 
жаңа қарқынды дамып келе жатқан ба
ғыттарына өтудің жаңа мүмкіндіктерін 
беру үшін, ауылды тұрақты дамыту үшін 
креативті индустрияның тетіктерін пайда
лану. Екіншіден, Қазақстан үкіметі саясат 
жүргізуде қаламиллионерлерді көбейту. 
Басты дәлел, мұндай қалалар қоғамдағы 
инновация мен креативтілікті дамытуға 
жақсы жағдай болып табыладымыс. Біз бұл 
саясатпен мүлдем келіспейміз. Қазақстан 
үшін бұл орасан зор территориясы бар, 
салдары өте қауіпті саясат. Дамыған Ауст
ралия, Канада мен Еуропа елдерінде қала 
тұрғыны дамудың кепілі деп саналмайды. 
АҚШ 330 млн тұрғынымен бар жоғы 9ақ 
миллионнан асатын қалалары бар, ал бізде 
3 қала ондай атаққа ие. Сол себепті бұл 
теріс саясаттан арылумыз керек, керісінше, 
тұрғындарға өз жерінде қалатындай жағдай 
жасау керек. Сондай саясатты іске асыратын 
құрал ол креативті экономика.

Біз жергілікті жағдайларға байланысты 
Креативті индустрияға классификация 
жасауымыз керек. Бізде қазір Ұлыбрита
нияның классификациясын қолдануда. 
Мысалы, 2018 жылғы Қытай классифика
циясына  сәйкес, Қытай туризмді тәжірибеде 
де, заңнамада да креативті индустрияның 
негізгі экономикалық өсімі ретінде қа
растырады. Кейбір ауылдық аймақтар, 
әсіресе жағалаудағы аудандар мен Сычуань 
провинциясы (теңізге шыға алмайтын 
провинция) табыс көзі мен экономикалық 
өсу үшін ұзақ уақыт бойы креативті 
туризмге арқа сүйеуде. Жалпы Орталық 
Азияда, атап айтқанда Қазақстанда креативті 
салалық тізімнің жіктелуін кеңейтуді ұсы
намыз, мысалы, классикалық британдық 
классификацияда 13 категория бар. Оны біз 
негіз ретінде алып ары қарай жетілдіруіміз 
керек. Мысалы, біз Қытай мен Индонезия 
сияқты жергілікті жағдайларды ескеріп 
қабылдауымыз керек. 

Бұл мақалада креативтілік, креативті 
индустрия және креативті туризм мен 
ауылдық жерлер арасында нақты байланыс 
бар екенін ұсындық. Ауыл тұрғындарының 
креативті туризмге белсене араласуы, 
өнім жасау және ынтымақтастық, шынайы 
тәжірибелер, сондайақ мәдени мұра, өнер, 
оқу және белгілі бір жердің бірегейлігі. 
Ауылдық муниципалитеттер үшін креативті 
туризмді дамыту креативті салаларда жаңа 
жұмыс орындарын ашуға және осындай 
салалардан түсетін кірістерді арттыруға, 
жергілікті халықтың өздерінің мәдени 
мұраларына деген мақтаныш сезімін жаң
ғыртуға, материалдық емес және мате
риалдық мәдени мұраларды сақтауға, 
жергілікті қолөнер мен өнерді жаңғыртуға 
көптеген артықшылықтар береді.

Осындайда Қасым Аманжол
ұлының «Жетімін жылатпаған, же
сірін қаңғытпаған ел болғанымыз 
шын ба?» деген сөзі еріксіз еске 
түседі. Расында, кешегі тектінің 
ұрпағы неге бүгін сонша ұсақталды 
екен? Заман өзгерді ме, адам 
өзгерді ме, қазір үй көбейді. Тағдыр 
тоғыстырған жетімдер үйі, аналар 
үйі, қарттар үйі... Қазаққа жат бұл 
үйлерде қуаныш емес қамығу, 
шаттану емес жабығу басым. Бі
рақ жат та болса, көпшілігі уа
қытша жылулықты осы үйден 
тапқан. Қасірет. Қазақтың қасіреті. 
Жасыратын несі бар, соңғы кезде 
тастанды балалар көбейді. Өмірай 
десеңші. Біреулер балаға зар болып 
жүрсе, ал енді біреулері өзінің 
ұрпағынан безіп, «көкек» атаана 
атануда. Қарап отырсаңыз, әке
шешесінің жіберген қателігінен 
бейкүнә сәбилер зардап шегуде.   

Бүгінде атаанасының қамқор
лығынсыз қалған балаларға мем
лекет тарапынан барлық жағдай 
жасалуда. Қазіргі кезде облыс 
бойынша 18 жасқа дейінгі ата
анасының қамқорлығынсыз қал
ған 835 бала бар. Оның 750і то
лыққанды отбасында өсуде. Ал 85 
бала білім беру, денсаулық сақтау, 
әлеуметтік қорғау ұйымдарында 
тәрбиеленуде. Сонымен қатар 

ба лалар ауылының түлектерін 
әлеу меттік қолдау үшін жас жет
кіншектерді әлеуметтік бейім
деу орталығы қызмет етеді. 
Онда 1623 жас аралығындағы 
29 жасөспірім бар. Оның 12і 
жо ғары оқу орындарында, 17і 
кәсіптік техникалық білім беру 
ұйымдарында оқиды. 

– Қолданыстағы заңнамаға сәй
кес атаанасының қамқорлығынсыз 
қалған балаларға арналған ұйым
дардың тәрбиеленушілері толық 
мемлекеттің қарауында. Былтыр 
асыраушысынан айырылған 95 

баланың 80і қорғаншылыққа, 3і 
сәбилер үйіне орналастырылды. 
Ал облыстық мамандандырылған 
сәбилер үйінде төрт бала тәр
биеленуде. Бүгінде жетім және 
атаанасының қамқорлығынсыз 
қалған балалардың құқықтарын 
қорғауды қамтамасыз ететін сегіз 
білім бөлімі бар. Олар өз кезегінде 
заң аясында балаларды асырап алу 
және тәрбиелеу бойынша жұмыс 
істейді. Отбасы үлгісіндегі балалар 
ауылы жанындағы қабылдаушы 
атааналар мектебі әр аптаның 
сенбі күндері өткізіледі. Оларға 

екі тілде қашықтықтан курс ұйым
дастырылады. Қазіргі кезде 256 
үміткер сертификат алды. Ал 
45 үміткер қашықтықтан білім 
алуда, –  деді облыстық білім 
басқармасының бөлім басшысы 
Шолпан Жүнісова.

Айта кету керек, «Балаларды 
патронаттық тәрбиелеуге беру және 
патронат тәрбиешілерге берілген 
баланы асырапбағуға ақшалай 
қаражат төлеуді тағайындау» мем
лекеттік қызметіне өтінішті портал 
арқылы қалдыра алады. Қазақта 
«Жерде жетім жыласа, көкте 
періште күңіренеді» деген тәмсіл 
бар. Жетім. Қаншалықты суық сөз 
десеңші. Қазіргі атауы «Балалар 
ауылы» деп өзгергенімен ол жерді 
әлі де атаана қамқорлығына зәру 
қаракөздер паналап отыр. 

Сонымен қатар аймақта өмірлік 
қиын жағдайға тап болған сәбилерге 
сая болатын мекеме де бар. Мұнда 
туғаннан бастап 3 жасқа дейінгі 
атаананың қамқорлығынсыз қал
ған балаларға психикалық және 
денсаулық жағдайында кемістігі 
бар балаларға көмек көрсетіледі. 
Сондайақ  баладан бас тарту қаупі 

бар отбасыларға психологиялық
педагогикалық қолдау жүргізіледі. 
Бұл жөнінде облыстық денсаулық 
сақтау басқармасына қарасты 
«облыстық мамандандырылған 
балалар үйі» бас дәрігері Гүлсім 
Ержанова мәлімдеді.

Бас дәрігердің айтуынша, 
сәби лер үйінде бүлдіршіндерге 
емдеу, профилактикалық оңалту 
және психологиялық қолдаулар 
көрсетіледі. Ал педиатр, терапевт, 
психолог, логопед мамандары 
топ тасып бала денсаулығын жіті 
қадағалап, дер кезінде көмектеседі.    

Иә, бала мемлекеттің қамқор
лығымен өсіпжетілер, бірақ оған 
атаананың мейірімі мен отбасы
лық аура ауадай қажет екенін 
олардан артық ешкім тү сінбесі 
анық. Бұл өмірде баладан асқан 
бақыт бар ма? Біздің бір ғана 
тілегіміз бар. Балалар үйі мүлдем 
жойылып, әр бала өз отбасында ата
анасымен бауырларының жанында 
тәрбиеленсе екен. Баланың шы
найы күлгенін көру қандай бақыт 
десеңші. Халқымызда «жалғыз ба
ласы бардың шығаршықпас жаны 
бар, екі баласы бардың өкпе, бауыр, 
жалы бар, үш баласы бардың 
бұқарада пұлы бар» демекші, 
өмірде жетім бала болмасын. 

 ақмарал ҚаДырханҚызы

Креативті эКоноМиКаны аУылдарда 
даМытУға МүМКіндіК бар

Тағы бір айта 
кетерлік жайт, құ
рамада жалғыз 
бе сінші орын бар. 
Оны да шорттрекшілер алды. Бірақ бұл аралас ко ман
далық эстафета жарысында. Бұл жолғы бәсекеде ауыз 
толтырып айтарлық жайт осылар ғана. Қалғанының 
бәрі біз үшін өте сәтсіз аяқталды. Қазақстан және әлем 
сарапшылары осыдан төрт жыл бұрын Олимпиада 
жүлдегері атанған Юлия Галышева жүлде алады 
деп болжам жасаған. Алайда ол да финалда сүрініп, 
суперфиналға шыға алмай қалды.

Біздің спортшылардан тек бірнешеуі ғана үздік 
ондыққа енді. Олардың қатарында шорттрекшілер Денис 
Никиша мен Әділ Ғалиахметов және могулшы Дмитрий 
Рейхерд бар. Өкініштісі сол, өзге спорт түрлерінен мүлде 
артта қалдық. Расында, біз үшін нағыз тоқырау осы 
Олимпиада болды. Соңғы жылдары мұндай додалардан 
еліміз жүлдесіз қайтқан емес. 2010 жылы биатлоншы 
Елена Хрусталева күміс медаль, 2014 жылы мәнерлеп 
сырғанаушы Денис Тен мен 2018 жылы могулшы Юлия 
Галышева қола медаль жеңіп алған болатын. Биыл бұл 
серияны бұзып алдық. 

Осы тұста неге жүлде ала алмадық деген сұрақ 
әрбір спорт жанкүйерін мазалайтыны анық. Бірақ мұның 
жауабын дөп басып айту қиын. Бірақ командадағы 
бәсекелестік деңгейінің аздығы осы жарыста анық 
байқалғандай. Бұлай деуімізге салмақты себеп те бар. 
Атлеттеріміз Бейжіңдегі бұл бәсекеге дейін де әлем 
кубогы кезеңдерінде, халықаралық жарыстарда тәуір 
нәтижеге көрсете алмады. Осының өзі біраз нәрседен 
хабар берді. Әлемдік сарапшылардың айтқанындайақ, 
жүлдесіз оралдық. 

Олимпиада чемпионы Владимир Смирнов Қазақстан 
Олимпиада комитетінің баспасөз қызметіне берген 
сұхбатында байрақты бәсекелерде тәуір нәтижеге 
қол жеткізу үшін алдымен балалар мен жасөспірімдер 
спортына назар аудару керек екенін айтады.

«Қазақстанның көп бөлігінде қыс мезгілі алты айға 
дейін созылады. Былайша айтқанда, қысқы спортпен 
айналысуға толық мүмкіндік бар. Бірақ спортымызда 
құрылым (жүйе) дұрыс жұмыс істемейді. Спортта же тістікке 
жету үшін алдымен жақсылап талдау жасалу керек. Яғни 
қай облыста қандай спорт түрін дамытуға болады деген 
сияқты. Сонан соң жүйелі түрде орындалатын жақсы 
бағдарлама қажет. Мұның барлығын жасау үшін қаржы 
мен халықаралық деңгейдегі жаңа спорт нысандары 
керек. Спортшылар ара сын дағы бәсекелестікті үнемі арт
тырып отырған жөн. Ол үшін бізге жиі спорттық шаралар 
өткізіп, шетелдегі бәсекелерге көбірек қатысу қажет. 
Әсіресе көршілес елдерге барған дұрыс. Бұл тек негізігі 
құрамды ғана сайыстарға жібере беру керек деген сөз 
емес. Ба лалар, жасөспірімдерге де жағдай жа салғаны 
жөн. Елімізде балалар, жасөспірімдер, студенттер спортын 
дамыту керек. Алайда бұл үшін жақсы бағдарлама керек 
екенін тағы да қайталап айтамын. Бұл бағдарламаны 
құрастырып шығатын талантты адамдарды тарту керек 
және оны енгізу өте маңызды» – дейді Владимир Смирнов.

Бейжіңдегі бұл ақ Олимпиададан кейін қысқы спорт 
түріне біраз өзгеріс қажеттігі анық байқалды. Бөлінген 
қаржы аз емес. Осы жолғы додаға 625 млн теңге бөлінді. 
Бірақ нәтиже жоқ. Күткен үміт, артқан сенім ақталмады. 
Бүгінгі жағдайдан енді сабақ алып, қандайда бір өзгеріс 
жасау қажет. Ал егер өзгеріс орын ала қалса, оны алдағы 
төртжылдықта Италияда өтетін қысқы Олипиададан 
көретін боламыз.

К.АҚТАН

Әне-міне дегенше, Қытай астанасы 
Бейжіңдегі ақ Олимпиада ойындары мәресіне 
жетті. Байрақты бәсекеде спортшыларымыз ел 
қоржынына жүлде сала алмады.

Әлем мықтылары 
жиналған бұл дода 
өзімізді жұбататын 
санаулы ғана сәт 
болды. Соның бірі – 
шорт-трек жарысы 
еді. Бұл спортта ел 
Абзал Әжіғалиев 
пен Денис Никишаға 
сенім артқан. Денис 
жарты жолда сүрінді 
де, басты жарысқа 
Абзал Әжіғалиев 
жолдама алды. 
Алайда Абзал да 
үздік үштікке ене 
алмады. Жарысты 
төртінші орынмен 
аяқтады. Осы 
додадағы ең үздік 
к ө р с е т к і ш і м і з 
бұл. 

бейЖің-2022: 
Желге ұшқан  
625 миллион теңге

ЖЕТІМ БАЛА БОЛМАСЫН

оқырмандарымызға белгілі, газеттің өткен нөмірлерінің бірінде креативті эко-
номиканың елдегі даму жайын қозғаған едік. оқырманға уәде бергеніміздей таныс 
та, бейтаныс саланың жайын кеңінен жазғанды жөн көрдік. Бұл жолы белгілі 
экономист алтай Досжанның осы тақырыпта пікір білдіруін сұраған едік. ол бұл 
саланың жай-күйін талдап, таразылап ұсыныпты. Экономист-ғалымның айтуын-
ша, креативті экономиканы тек үлкен қалаларда ғана емес, ауылдарда да дамытуға 
мүмкіндік бар. «Креативті экономиканы мегаполистерде ғана дамыту қолайлы» 
деген пікірлерге қарама-қайшы әрі тың көзқарас болғаны рас. Ендеше, маман 
талдауына назар аударайық.


